
Mánudaginn 3. júlí 1972. 

Nr. 87/1972.  Valdstjórnin 

Segn 
Tryggva Rúnari Leifssyni. 

Dóminn skipuðu hinir reglulegu dómarar Hæstaréttar. 

Kærumál. Gæzluvarðhald. 

Dómur Hæstaréttar. 
Með kæru 28. júní s.l., sem barst Hæstarétti 30. s. m., hefur 

varnaraðili samkvæmt 3. tl. 172. gr. laga nr. 82/1961 skotið 

hinum kærða úrskurði til Hæstaréttar og krafizt þess, að 

úrskurðurinn verði úr gildi felldur. 

Með skírskotun til hins kærða úrskurðar ber að staðfesta 
hann. 

Dómsorð: 

Hinn kærði úrskurður á að vera óraskaður. 

Úrskurður sakadóms Reykjavíkur 28. júní 1872. 

Ár 1972, miðvikudaginn 28. júní, var á dómbþingi sakadóms 
Reykjavíkur, sem háð var í Borgartúni 7 af Erni Höskuldssyni, 

kveðinn upp úrskurður þessi. 

Síðastliðinn föstudag var stolið úr Farfuglaheimilinu við Lauf- 

ásveg hér í borg skjalatösku með 2 japönskum bankabókum, 

21.3500 japönskum yenum, 1 sænskri bankabók, rafmagnsrakvél 

og kvikmyndatökuvél og ýmsu fleira smádóti. Finnskur maður, 

sem á skjalatösku þessa, vaknaði þennan sama morgun og varð 

þá var við tvo menn í herbergi sínu. Menn þessir hlupu á brott, 

er Finninn vaknaði. Síðar sama dag fréttist af ungri stúlku, sem 

reynt hafði að selja japanska peninga í banka. Stúlka þessi, 

Sólrún Elídóttir, bar hjá rannsóknarlögreglu í gær, að Einar 

Sverrir Einarsson hefði beðið sig að reyna að selja japanska 

peninga. Kvaðst hún hafa verið með Einari í leigubifreið frá 

Hreyfli ásamt Tryggva Rúnari Leifssyni og Soffíu Theódórsdótt- 

ur. Þau Soffía og leigubifreiðarstjórinn, Sigurður Olgeirsson, hafa 

staðfest framburð Sólrúnar, og hafa þau sitt í hvoru lagi skoðað

myndasafn rannsóknarlögreglunnar og þekkt þar þá Tryggva 

Rúnar Leifsson og Einar Sverri Einarsson. Var Einar Sverrir í 

gær úrskurðaður í allt að 20 daga gæzluvarðhald. Tryggvi Rúnar 

Leifsson hefur í dag neitað allri þátttöku í verknaði þessum. Þá 

hefur hann neitað að hafa verið í leigubíl með Einari Sverri 

Einarssyni, Sólrúnu Elídóttur og Soffíu Theódórsdóttur síðast- 

liðinn föstudag. 

Tryggvi Rúnar Leifsson er grunaður um brot gegn XXVI. kafla 

almennra hegningarlaga, og getur brot hans varðað fangelsis- 

refsingu. Er því fullnægt skilyrðum 65 gr. stjórnarskrárinnar nr. 

33/1944 um gæzluvarðhald. 

Rannsókn máls þessa á enn langt í land, og þarf meðal annars 

að fara fram sakbending. Ekki hefur náðst til hins finnska manns 

til þess að upplýsa, hve mikil innstæða var í bankabókum þeim, 

er stolið var. Nauðsyn þykir því bera til með vísan til 1. tl. 67. 

gr. laga nr. 82/1961 að úrskurða Tryggva Rúnar Leifsson í gæzlu- 

varðhald, á meðan á rannsókn málsins stendur, svo hann geti ekki 

spillt fyrir rannsókninni með óskertu frelsi. 

Ákveðst gæzluvarðhaldstíminn allt að 20 dögum. 

Úrskurðarorð: 
Kærði, Tryggvi Rúnar Leifsson, sæti gæzluvarðhaldi í allt 

að 20 dögum. 

Þriðjudaginn 19. september 1972. 

Nr. 99/1972.  Ákæruvaldið 

gegn 
Einari Sigurðssyni. 

Dóminn skipuðu hinir reglulegu dó H 

Kærumál. Dómssátt úr gildi felld. 

Dómur Hæstaréttar. 
Saksóknari ríkisins hefur samkvæmt heimild í 6. mgr. 112. 

gr. laga nr. 82/1961, sbr. 1. gr. laga nr. 29/1966, skotið máli


